Përshëndetje
 
Në bazë të nenit 2, të Ligjit nr. 9918/2008 “Per komunikimet elektronike ne Republiken e Shqiperise”, i ndryshuar, AKEP nuk ka tagër të shqyrtojë përmbajtjen e komunikimeve elektronike, pra as të faqeve të internetit, përfshirë faqet online të lojrave të fatit, për pasojë nuk ka tagër as të gjykojë nëse u duhet bllokuar apo kufizuar aksesi.
 
Institucionet vendimmarrëse për kufizimet në lidhje me përmbajtjet e paligjshme ose të dëmshme, të faqeve të lojrave të fatit, janë ato institucione që e kanë kompetencë nga ligji bazik i tyre, sic janë: Autoriteti i Mbikqyrjes së Lojrave të Fatit (AMLF), Autoriteti i Mediave Audiovizive (AMA), Gjykatat, etj.
 
Ndërfaqen komunikative midis ketyre institucioneve dhe sipërmarrësve të rrjeteve dhe shërbimeve elektronike (ofruesve te sherbimit internet – ISP), AKEP e kryen në përputhje me nenin 15, të Ligjit 9918/2008, i ndryshuar dhe Rregulloren nr. 47 datë 26.10.2017 “Për zbatimin e regjimit te autorizimit të përgjithshëm”.
 
AKEP, për sa parashikohet më sipër, vepron në mbështetje dhe për të lehtësuar komunikimin mes organeve vendimmarrëse të këtyre kufizimeve dhe sipërmarrësve subjekt të ligjit 9918/2008. Për këtë arsye, dhe në kuadër të transparencës institucionale, çdo shkresë përcjellëse të AKEP në adresë të sipërmarrësve të rrjeteve dhe shërbimeve elektronike, i bashkëlidhet vendimi i organit përkatës.

